
Ди къуэш республикэхэм

КъБР-м и Iэтащхьэ 
КIуэкIуэ Казбекрэ УФ-м и 
ФСБ-м и управленэу Къэ-
бэр дей-Балъкъэр Респуб-
ликэм щыIэм и унафэщI 
Воронин Сергейрэ видео-
зэпыщIэныгъэкIэ хэтащ 
Террорым пэщIэтынымкIэ 
цIыхубэ комитетым и зэ-
IущIэу Москва щекIуэкIам. 
Ар иригъэкIуэкIащ Уры-
сейм и ФСБ-м и унафэщI 
Бортников Александр. 

КАВКАЗ Ищхъэрэм терро-
ризм Iуэхухэр къыщы мы-
хъунымкIэ зэфIагъэкI лэ-
жьы гъэмрэ абы ехьэлIауэ 

Къэбэрдей-Балъкъэрым 
и Iэтащхьэр хэтащ УФ-м 
Ухуэныгъэмрэ псэупIэ-
ком мунальнэ IэнатIэмкIэ и 
Къэрал Советым и ко-
миссэм и зэIущIэм. Ар ири-
гъэкIуэкIащ комиссэм и 
унафэщI, Тэтэрстаным и 
президент Минниханов 
Рус там.

 
ЗЭIУЩIЭР теухуауэ щы-

тащ псэупIэ-коммунальнэ 
Iэ  натIэм и лэжьыгъэр зэ ры-
рагъэфIэкIуэну Iуэхухэм. 
Псом хуэмыдэу тепсэ лъы-
хьащ лъэпкъ проектхэм хы-
хьэу, псэупIэ-коммунальнэ 
IэнатIэм епха IуэхущIапIэ-
хэм зэрызрагъэужьыпхъэм. 
ЗэIущIэм хэтахэр къытеу-
выIащ унэхэр щхьэхуэ-щхьэ-
хуэу гъэплъыным хэлъ 
фIагъ хэм, коммунальнэ кIэ-

Ерыскъыхэр утыку кърахьэ

АДЫГЕЙ. «Бжьыхьэ дыщафэ-2021» урысей-
псо мэкъумэш гъэлъэгъуэныгъэу иджыблагъэ 
Москва щекIуэкIам хэтащ Адыгэ  Республикэр. 
Ди къуэшхэм я лIыкIуэ гупым и пашэу щытащ 
щIыналъэм и вице-премьер ТхьэкIушынэ           
Мурат. 

АР-м и IуэхущIапIэ 30-м щIигъум къыщIа-
гъэкIхэр  ща гъэлъэгъуащ щыхьэрым. Шхыны-
гъуэ зэмы лIэу жьыгъуэхэр хэгъэгум и маркэхэр 
тету утыку кърахьащ. Абыхэм ящыщт адыгэ 
 кхъуейр, гъэшхэкIхэр, лы хэкI хэр,  бдзэжьейр, да-
гъэр, хьэжыгъэм къыхащIыкIхэр, шейр, фор, 
пхъэщ хьэ мыщхьэхэр, хадэхэкIхэр. 

Шхыныгъуэхэм я фIагъымрэ куэдагъымрэ 
нэры лъагъу ищIырт хэгъэгум инвесторхэр 
зэрыщылажьэмрэ мэкъумэш IэнатIэм зе-
гъэужьыным хуэгъэпса къэ рал програм-

КIуэ кIуэ Казбек лэ-
жьыгъэ Iуэ хукIэ хуэзащ 
Налшык  къалэ админи-
страцэм и уна  фэщI  
Ахъуэ хъу Та й муразрэ 
«Во доканал» МУП-м и 
уна фэщI Жан къазий Ан-
зоррэ. 

АБЫХЭМ гулъытэ хэха 
хуащIащ къалэдэсхэр 
псыкIэ къы зэгъэ пэ щы-
ным, а Iуэ хум ехьэлIауэ 
илъэс бжыгъэ  хъуауэ 
Налшык щыщыIэ гу-
гъуе хьхэм, псыр зрикIуэ 

Дыгъуасэ Къэбэрдей-Балъкъэр Рес-
публикэм ягу къыщагъэкIыжащ Хабзэ-
хъумэ IэнатIэхэм я лэжьакIуэу 2005              
гъэм жэпуэгъуэм и 13-м Налшык къы-      
теуа щIэпхъаджащIэхэм яIэщIэкIуэда-
хэр.

КъБР-м и Iэтащхьэ КIуэкIуэ Казбек зи 
 къулыкъу пэрыту хэкIуэдахэм я фэеплъым 
удз гъэгъахэр трилъхьащ. 

Террористхэм яIэщIэкIуэда ди щIалэ- 
хэм  я  фэеплъым  деж   къекIуэлIат                           
КъБР-м и Парламентым и УнафэщI Его-
ровэ Татьянэ, УФ-м и Президентым и 
 полномочнэ лIыкIуэу Кавказ Ищхъэрэ 
 федеральнэ щIыналъэм щыIэм и ап-
паратым и федеральнэ инспектор нэ-
хъыщхьэ Мэкъуауэ Тимур, КъБР-м и Пар-
ламентымрэ Правительствэмрэ хэтхэр, 
Налшык къалэ администрацэм и Iэтащ-
хьэ Ахъуэхъу Таймураз, хабзэхъумэ Iэна-
тIэхэм я унафэщIхэр, жылагъуэр. 

Зэхыхьэм кърихьэлIахэр хэкIуэдахэм зы 
дакъикъэкIэ яхуэщыгъуащ, я фэеплъым 
удз гъэгъахэр тралъхьащ. 

- Мы гъэм илъэс 16 мэхъури, зыкIи бгъэ-
захуэ, бгъэгъу мыхъуну а хьэщхьэрыIуэ-
хэм яIэщIэщIар дэтхэнэ зыми къыдоуз. 
Лажьэ зимыIэу хэкIуэдахэм ди щхьэр 
 яхудогъэщхъ, я гуауэр ядыдогуэш терро-
ристхэм яIэщIэкIуэда щIалэхэм я бла-
гъэхэмрэ Iыхьлыхэмрэ. Ахэр зэи тщыгъуп-
щэнукъым. Псоми къыдгуроIуэ, хабзэм и 
лэжьакIуэхэм я лIыгъэмрэ хахуагъэмрэ 
нэмыщIамэ, зэхэуэм хэкIуэдахэм я бжы-
гъэр куэдкIэ нэхъыбэну зэрыщытар. Дэ         
ди къалэныр абыхэм я фэеплъыр хъумэн 
къудейракъым, атIэ апхуэдэ щIэщхъу 
афIэкIа зэи къэмыхъуным телэжьэнырщ. 
Абы папщIэ дызэгъусэу терроризмэмрэ 
экстремизмэмрэ дапэщIэтын хуейщ. Си 
фIэщ мэхъу дызэкъуэтмэ, Къэбэрдей- 
Балъкъэрым ис лъэпкъхэм я хабзэмрэ 
 хъугъуэфIыгъуэхэмрэ тхъумэмэ, абы ды-
зэрыпэлъэщынур, КъБР-м и зыужьыны-
гъэмрэ мамырыгъэмрэ къызэрытхузэгъэ-
пэщынур, - жиIащ КIуэкIуэ Казбек. 

Фигу къэдгъэкIыжынщи, 2005 гъэм жэ-
пуэгъуэм и 13-м Налшык и мамыр гъа- 
щIэр террористхэм къыщызэпаудауэ 
 щытащ. Ахэр теуащ милицэ отделхэм, 

ХэкIуэдахэр ягу къагъэкIыж
 УФСБ-м, ОМОН-м, ФСИН-м, военкома-
тым. Абы хэкIуэдащ хабзэхъумэ IэнатIэм            
и лэжьакIуэ 35-рэ, цIыху къызэрыгуэкIыу 
14, щIэпхъаджащIэу 95-рэ, цIыхуи 100               
уIэгъэ хъуауэ щытащ. 

* * *
Урысейм и УФСИН-м и управленэу Къэ-

бэрдей-Балъкъэрым щыIэм и уна фэщI-
хэмрэ щылажьэхэмрэ дыгъуасэ щызэ-
хуэсат КъБР-м и УИС-м хэту зэхэуэм хэ-
кIуэдахэм  я  фэеплъу IуэхущIапIэм и 
пщIантIэм дэтым деж. Абы кърагъэблэ-
гъат зи хэкумрэ мамырыгъэмрэ зи псэр 
щIэзыта щIалэхэм я Iыхьлыхэр. Къызэ-
хуэсахэр зы дакъикъэ щыгъуэри, удз гъэ-
гъа Iэрамэхэр фэеплъым тралъхьащ. 

Управленэм и унафэщI Лыхь Аслъэн 
 ябгъэдэсащ зи бын, щхьэгъусэ зыфIэ-
кIуэдахэм. Абыхэм фIыщIэ яхуищIащ 
 лIыгъэ къагъэлъагъуэу щIэпхъаджащIэ-
хэм пэува щIалэхэм папщIэ икIи  дэт хэнэ- 
ми ахъшэкIэ защIигъэкъуащ. 

* * *
Хабзэхъумэ IэнатIэхэм я лэжьакIуэу 

 хэ кIуэдахэм я фэеплъ махуэм теухуа 
зэхыхьэхэр щыIащ республикэм и щIына-
лъэ псоми. Бахъсэн район адми нистра-
цэм и пресс-IуэхущIапIэм и унафэщI 
Чылар Аринэ къызэрытхуитхамкIэ, Уры-
сейм и МВД-м и «Бахъсэн» къудамэми 
пэкIу щекIуэкIащ. Абы хэтащ Бахъсэн 
 район администрацэм и Iэтащхьэм и къа-
лэнхэр пIалъэкIэ зыгъэзащIэ Балъкъыз 
Артур, Урысейм и МВД-м и «Бахъ сэн» къу-
дамэм и унафэщI Хэжь Аслъэнбий, хэ-
кIуэ дахэм я адэ-анэхэр, еджакIуэ цIыкIухэр. 

Балъкъыз Артур къыщыпсалъэм къы-
хигъэщащ зэпэщIэувэныгъэм зи гъащIэр 
хэзылъхьа лэжьакIуэхэм зэрахуэщыгъуэр, 
абыхэм я фэеплъ нэхур иджыри куэдрэ я 
гум зэрилъынур. 

Ислъэмей къуажэм дэт 3-нэ курыт еджа-
пIэм и юнармейцхэр усэхэм къеджащ икIи 
хэкIуэдахэм я фэеплъу шархэр  уэгум ира-
утIыпщхьащ. 

ЩIыналъэм и еджапIэхэм, щэнхабзэ 
IуэхущIапIэхэм щыгъуэ махуэм теухуа 
зэхыхьэхэр къыщызэрагъэпэщащ. 

КЪЭБАРТ  Мирэ. 

Зызыужьыпхъэ
IэнатIэ

ры хубжьэрыхухэр зэрыдаш 
щIыкIэр егъэфIэкIуэным 
 епха гугъуехьхэм. Апхуэдэуи 
къыхагъэщащ щIыналъэ-
хэм я инженер сетхэр жьы 
дыдэ зэрыхъуар.  

Минниханов Рустам жи-
Iащ псэупIэ-коммунальнэ   
IэнатIэм и лэжьыгъэр зэры-
рагъэфIэкIуэнум теухуауэ 
щIыналъэхэм я Iуэху еплъы-
кIэ хэм мы зэманым зэ ры-
хэп лъэр. Гулъытэ хэха хуащI 
фэтэр куэду зэхэт унэхэр зэ-
рызэрагъэпэщыж програм-
мэм. Къызэрыхагъэщам-
кIэ, Iуэхутхьэбзэхэм щIат 
ахъшэр зыхуэдизын хуейр 
зэраубзыху щIыкIэр егъэ-
фIэкIуапхъэщ. Псом хуэ-
мыдэу тепсэлъыхьащ кIэ- 
ры хубжьэрыхур къызэрыха-
шым техьэ уасэр зы 
 бгъэ дыхьэкIэм тету гъэбе л-

джылыным мыхьэнэш  хуэ 
зэриIэм. 

Урысейм и Президент 
Путин Владимир къа-
щищIа пщэрылъхэм япкъ 
иткIэ, ЖКХ-м и унафэр 
зезы гъакIуэхэм я къалэн 
нэхъыщхьэхэм ящыщщ а 
Iэ натIэм зегъэужьыным зи 
мылъку къыхэзылъхьэну 
 хуейхэр трагъэгушхуэ-
ныр. 

Урысейм и вице-премьер 
Хуснуллин Марат жиIащ 
псэупIэ-коммунальнэ Iэна-
тIэр егъэфIэкIуэным теу-
хуауэ Iэмал зыбжанэ зэры-
щыIэр. Абы зи гугъу ищIар 
Лъэпкъ зэIузэ пэ щы-
ныгъэмкIэ фондым и ахъ-
шэр ПсэупIэ-коммунальнэ 
Iэ натIэмкIэ фондым тегуэ-
шэнымрэ инфраструкту-
рэм тещIыхьа кредитхэм-
рэщ. Апхуэдэуи Хуснуллин 
Марат къыхигъэщащ хьэуар 
зыуфIей гъуэзхэр (псэупIэ-
коммунальнэ IэнатIэм епха-
хэр) нэхъ мащIэ зэращIы-
ным ехьэлIа лэжьыгъэхэр 
зэ раубзыхуар.

КъБР-м и Iэтащхьэмрэ Правительствэмрэ  я пресс-IуэхущIапIэм къызэритамкIэ.

ЩIэпхъаджагъэм зэрыпэщIэтыр
къа гъэсэбэп Iэмалхэр зэ-
ры рагъэфIэкIуэнумрэ зэIу-
щIэм щы теп сэ лъы хьащ. 

- Дунейпсо щIэпхъаджа-
щIэ гупхэр ноби хущIокъу 
щIыналъэм щытыкIэр щы-
зэIагъэхьэну. Абыхэм Ин-
тернетыр жыджэру къагъэ-
сэбэп, я гупсысэр пхагъэ-
кIынымкIэ, щIалэгъуалэр 
зы хашэнымкIэ, - жиIащ Бор-
тников Александр. 

Урысейм и ФСБ-м и уна-
фэщIым къыхигъэщащ 
иужь рей илъэсищым Кав-
каз Ищхъэрэм теракт 29-рэ 
нэгъуэщI щIэпхъаджагъэ 
Iуэхуу 30-м щIигъурэ къы-

зэрыщызэпаудар. ЩIэпхъа-
джа щIэ 84-рэ яукIащ, 379-рэ 
яубыдащ. Апхуэдэуи гупу 
 59-рэ къыщIагъэщащ,  цIыху 
куэд здэщыIэ щIыпIэ хэм 
щIэпхъаджагъэ Iуэху щалэ-
жьын мурад яIэу. 

Террорым пэщIэтынымкIэ 
цIыхубэ комитетыр адэкIи 
елэжьынущ щытыкIэр нэ-
хъыфI зэращIынум. ЗэIу-
щIэм хэтахэм къыхагъэ-
щащ щIэпхъаджащIэ гуп-
хэр къэмыунэхун папщIэ 
щIыналъэ Iэтащхьэхэмрэ 
щIыпIэ унафэр зезыхьэ Iуэ-
хущIапIэхэмрэ нэхъ жы джэ-
ру зэдэлэжьэн зэры хуейр.

Псыр зэпымыууэ  зэраIэрыхьэным  хущIокъу
системэр егъэ фIэ кIуэ-
ным. 

Бжьамийхэр жьы зэры-
хъуам, дэнэкIи къызэрып-
хиудым къыхэкIыу псыр 
щагъэувыIэ куэдрэ къохъу. 
А Iуэхур къызыхуэтыншэу 
зэ теубла хъун папщIэ зэ-
гъэзэхуэжын хуейр куэдщ, 
абы хохьэ геологхэм я къэ-
хутэныгъэр, псыр зэры-
кIуэхэмрэ зэрызэхэшамрэ 
къэпщытэныр, иджырей 
Iэмалхэр къэгъэсэ бэ пы-
ныр, бжыгъэм епха тех но-
ло  гиемкIэ Iуэхур иризэфIа-

хыу зэтеублэныр, нэгъуэщI 
куэди. 

А псори сэбэп хъунущ 
псыр лейуэ зы щIыпIэ дежи 
щымыкIуэду, ар къэзыгъэ-
сэбэпхэм  я деж зэпы мыууэ 
екIуэлIэнымкIэ. 

КъБР-м и Iэтащхьэм къу-
лы къущIэхэм къалэн зыб-
жанэ яхуигъэуващ. Абы 
щыщщ псыр зэпымыууэ 
цIыхухэм яIэрыхьэн па-
пщIэ ялэжьыпхъэхэр къы-
щы гъэлъэгъуа дэфтэр 
икIэ  щIыпIэкIэ ягъэхьэ зы-
ры ныр. 

мэхэр гъэзэщIа зэрыщыхъумрэ. 
Къыхэгъэщыпхъэщ Адыгейм и гуащIэ рып-

сэухэр «Бжьыхьэ дыщафэ-2021» урысейпсо 
гъэлъэгъуэныгъэм и щIыхь тхылъхэмрэ медал-
хэмкIэ зэрагъэпэжар. 

Зэдэлэжьэну зэгуроIуэ
КЪЭРЭШЕЙ-ШЭРДЖЭС. Урысей Федерацэм 

и  ДОСААФ-мрэ Къэрэшей-Шэрджэс Рес-
публикэм и Правительствэмрэ дяпэкIэ зэ-
рызэдэлэжьэнум  теу  хуа зэгурыIуэныгъэ зэра-
щIылIащ. Абы Iэ щIа дзащ ДОССАФ-м и уна-
фэщI Колмаков Александррэ КъШР-м и Iэтащ-
хьэ Темрезов Рашидрэ. 

ХЭГЪЭГУМ лэжьыгъэ куэд щызэфIагъэкI 
къыдэкIуэтей щIэблэр хэкупсэу гъэсэнымрэ щIа-
лэщIэхэр дзэм къулыкъу щащIэным хуэ-
гъэхьэзырынымрэ ятеухуауэ. А лэжьыгъэр нэхъ 
ирагъэфIэкIуэнымкIэ зэгурыIуэныгъэр сэбэп 
зэрыхъунур жиIащ КъШР-м и Iэтащхьэ Темрезов 
Рашид. 

«Зи гугъу тщIы Iуэхугъуэм епха лэжьыгъэр нэ-
хъри  едгъэфIэкIуэну, ди лъахэм ис щIалэгъуалэ 
нэхъыбэ абы къыхэтшэну ди мураду зэпыщIэны-
гъэхэр дгъэбыдэу аращ», - жиIащ Iэтащхьэм. 

Гагрэ зыщагъэпсэхуну
къыхах

АБХЪАЗ. Жэпуэгъуэмрэ щэкIуэгъуэмрэ 
зыщыбгъэпсэхуну нэхъыфI щIыпIэхэр Tvil.
ru агентствэм  къип  щытащ иджыблагъэ. 
Урысей туристхэм я зыгъэп сэ хугъуэ пIалъэр 
щагъэкIуэну нэхъ яфIэфIу къагъэ лъэгъуа 
 щIы пIи 10-м яхэхуащ Абхъазым и Гагрэ  къа-
лэр. 

БЖЬЫХЬЭМ цIыху нэхъыбэ здэкIуэу щыр - Ял-
тэ, Сочэ, Санкт-Петербург къалэхэращ. Апхуэ-
дэуи Москва, Къэзан, Кисловодск, Калининград, 
Дон Iус Ростов, Суздаль яфIэфIщ зып лъы хьа-
кIуэхэм. 

Гагрэ «и бжэхэр» гъэмахуэми бжьыхьэми зэIу-
хащ. Сыт щыгъуи туристхэм я кIуапIэу щыта къа-
лэр иджыри хьэщIэхуэфIщ. 

НЭЩIЭПЫДЖЭ  Замирэ.

КъБР-м и Iэтащхьэ КIуэкIуэ Казбек «муниципальнэ 
сыхьэт» зэIущIэр иригъэкIуэкIащ. Абы хэтащ КъБР-м и 
Правительствэм и УнафэщI Мусуков Алий, КъБР-м и Iэ-
тащ хьэм и Администрацэм и унафэщI Къуэдзокъуэ 
Мухьэмэд, вице-премьер Хъубий Марат, КъБР-м узынша-
гъэр хъумэнымкIэ и министр Къалэбатэ Рустам, район Iэ-
тащхьэхэр.

ЗЭIУЩIЭМ щытепсэлъыхьащ лъэпкъ проектхэр зэрагъэ-
защIэмрэ республикэм коронавирусым зэрызыщиубгъум и 
щытыкIэмрэ.

Мусуков Алий жиIащ лъэпкъ проектхэм хухаха ахъшэр 
 къэгъэсэбэпыныр  мы зэманым процент 68,7-кIэ зэрагъэзэщIар. 
Къищынэмы щIауэ, абы и гугъу ищIащ Тэрч, Прох ладнэ, Май 
районхэм дэт жьы хъуа унэхэм цIыхухэр къыщIэгъэIэпхъу-
кIыным теухуа программэр зэрагъэзащIэми. Районищым я Iэ-
тащхьэхэр къытеувыIащ мы зэманым я Iуэхур здынэсам. Рес-
публикэм и Iэтащхьэм абыхэм пщэрылъ ящи щIащ ухуэны-
гъэхэр зэращIым и фIагъым ткIийуэ кIэлъыплъыну.

ЗэIущIэм гулъытэ хэха щигъуэтащ коронавирусым и 
щытыкIэр зыхуэдэм. Къалэбатэ Рустам жиIащ мы зэманым 
ирихьэлIэу сымаджэхэм я бжыгъэм зэрыхэхъуэжыр, махуэ 
къэс узыфэр цIыхуи 100-м нэсым къазэрыпкърыхьэр. 
Иужьрей жэщ-махуэм КТ-къэхутэныгъэхэмкIэ «ковид» пнев-
моние яIэу цIыхуи 194-рэ ятхащ. Мы зэманым сымаджэхэм 
папщIэ гъуэлъыпIэ 1257-рэ хьэзыру щыIэщ. ЦIыху 1151-рэ 
ягъэгъуэлъащ, реанимацэхэм сымаджэ 121-рэ щIэлъщ, ко-
ронавирусым махуэ къэс цIыхуи 3-4 йолIыкI. 

Къалэбатэм жиIащ кислородым зэрыхуэныкъуэм махуэ 
къэс зэрыхэхъуэр: республикэм и сымаджэщхэр зы жэщ-ма-
хуэм тонн 14,5-рэ хуейщ, тхьэмахуэ и пэ ар тонн 11-у щытащ, 
мазэ и пэ - тонни 7-у. 

Махуэ къэс  сымаджэ хьэлъэу  цIыхуи 100-м нэс ягъэ гъуэлъ. 
Зэман гъунэгъум узыфэм щыпэщIэт сымаджэщ иджыри 
къыщызэIуахынущ СПИД-м епха центрымрэ Тэрч щIына-
лъэм и сымаджэщ нэхъыщхьэмрэ. 

Министрым къыхигъэщащ коронавирус узыфэм пэ-
щIэтыным Налшык Къалэ клиникэ сымаджэщ №1-мрэ 
 №2-мрэ, Май, Прохладнэ къалэхэм, Прохладнэ районым я 
сымаджэщхэр зэрытещIыхьар. Хирургие къудамэм и лъэ-
ныкъуэкIэ иджыпсту нэхъыбэу лажьэр Республикэ клиникэ 
сымаджэщымрэ Бахъсэн къалэ округымрэ Бахъсэн щIы-
налъэмрэ я сымаджэщ нэхъыщхьэхэмрэщ. 

Министрым жиIащ коронавирусым илIыкIхэр нэхъ мащIэу 
здэщыIэр вакцинэр цIыху нэхъыбэм зыхезыгъэлъхьахэр 
щыпсэу щIыпIэхэр зэрыарар. Абы дыщIигъуащ вакцинэр 
езыгъэщIауэ сымаджэ хъуахэм я бжыгъэр зэрымащIэ дыдэр, 
узыфэр нэхъ тыншу абыхэм зэрапкърыкIыр икIи зи ныбжьыр 
илъэс 65-м щхьэдэхахэр узыфэм къелынымкIэ мастэ 
зэрыхэIум мыхьэнэшхуэ зэриIэр.

Хъубий Марат жиIащ къэралым и щIыналъэ псоми, сыма-
джэхэм я бжыгъэм щемылъытауэ, коронавирусым зимыуб-
гъун щхьэкIэ зыхуэкIуэ Iэмалхэр зэрыщагъэткIийр. Апхуэдэуи 
Роспотребнадзорым и лэжьыгъэри егъэткIий санитар до-
хутыр нэхъыщхьэм и унафэр къызэпауду вакцинэ езымы-
гъэщIа лэжьакIуэхэр IэнатIэ Iузыгъэтхэм ятещIыхьауэ.

- Ди жагъуэ зэрыхъунщи, нобэ куэдым я гугъэщ вакцинэм 
хуэ мыныкъуэу. АрщхьэкIэ сымаджэщхэм щIэлъым я бжы-
гъэм уеплъмэ, щытыкIэр гугъущ. Узыфэр нэхъ шынагъуэ 
дыдэу щызэбгрыкI лъэхъэнэм гъуэлъыпIэ 1600-м нэс дгъэ-
хьэзыру щытащ, къапщтэмэ, а бжыгъэм иджыпстуи ды хуо-
кIуэ. Кислородым теухуауэ щытыкIэр тыншкъым. Ар Красно-
дар, Ставрополь къалэхэм нэс патруль машинэ щIыгъуу 
 къредгъэшын хуей мэхъу. Жэщ къэс машинэм дыпоплъэ, 
зыгуэр къэмыхъуу и чэзум ар къызэрысыным дытегузэвыхьу. 
Зэ рыщытыр вжесIэу аращ, - къыхигъэщащ КъБР-м и Iэтащ-
хьэм. 

КIуэкIуэ Казбек пщэрылъ ящищIащ щIыналъэхэмрэ къалэ 
округхэмрэ вакцинэ зэрыщащIым кIэлъыплъ гуп къызэра-
гъэпэщыну, цIыхухэр адэкIи а Iуэхум къыхураджэну. КъБР-м 
и Iэтащхьэм хигъэгъуэзащ Къэбэрдей-Балъкъэрым и со-
циальнэ IуэхущIапIэхэмрэ нэгъуэщIхэмрэ щIыхьэн папщIэ, 
зэман гъунэгъум QR-код Iэмалыр къагъэсэбэпыным зэры-
хуэкIуэнур.

QR-код Iэмалым
дэри дыхуокIуэ



№123 (24.249) 2021  ГЪЭМ  ЖЭПУЭГЪУЭМ  И  142

Зыгъэхьэзырар
ЩХЬЭЩЭМЫЩI 

Изэщ.

 

Зумыхьэри  уимыIэри  зыщ.
Лъэпкъ Iущыгъэ:

Егъэджэныгъэ-гъэсэныгъэм хыхьэхэр 
а IэнатIэм зэрыхуэкIуэмкIи зэрыхэза-
гъэмкIи зэщхькъым. Пэжщ, школыр 
лэжьапIэ IэнатIэ зыхуэхъухэм я нэхъыба-
пIэм яIэщ педагогикэ IэщIагъэ зэрызра-
гъэгъуэтам щыхьэт техъуэ тхылъ, атIэ -     
ми, а дэфтэрыр хуитыныгъэ къозыт 
 къудейщ щIэблэм щIэныгъэрэ гъэсэ-
ныгъэрэ щрат IуэхущIапIэм ущылэжьэ -
ну. АдэкIэ дэтхэнэ егъэджакIуэми езым          
и гъуэгу еубзыху. Зи насып къикIахэр а   
IэнатIэм пэрытщ, гурыфIыгъуэ куэд 
 къахуихьу, ехъулIэныгъэфIхэр зыIэра-
гъэхьэу. Апхуэдэхэм ящыщщ Налшык       
дэт курыт школ №3-м илъэс куэд лъан-
дэрэ адыгэбзэмрэ литературэмрэ ще-
зыгъэдж Къуней ФатIимэ Къасболэт и 
пхъур. 

- СИ ЛЭЖЬЫГЪЭМ сыщыпэрыхьагъа-
щIэм щы гъуэ сэ нэхъыбэу сыщIэгузавэр си 
предметым къызэщIиубыдэ щIэныгъэр 
 сабийхэм нэхъыфIу зэрабгъэдэслъхьэ -          
ным и закъуэт. АтIэми, къэралым, жыла-
гъуэм щекIуэкIа зэхъуэкIыныгъэхэм къа-
гъэлъэгъуащ егъэджэныгъэм псом нэхърэ 
щынэхъыщхьэр узыдэлажьэ сабийр арауэ 
зэрыщытыр, - жеIэ ФатIимэ. -  Уи нэIэм щIэт 
ныбжьыщIэхэм ящыщ дэтхэнэми и гу лъа-
щIэм унэсыныр, зыхэт лэ жьыгъэм и мы-
хьэнэр цIыкIухэм къагу  рыгъэIуэныр, гупым 
хэт псоми я зэхуаку зэхущытыкIэ дахэ, 
зэхэщIыкI, шыIэныгъэ дэлъыныр - мис ахэ-
ращ егъэджакIуэм и лэжьыгъэм щынэ-
хъыщхьэр. Гурэ псэкIэ укъэзымыщтэ са-
бийр уи жыIэм ебгъэ дэIуэфынукъым за-
лымыгъэкIэ, уи пред метри фIэхьэлэмэты-
нукъым. 

ФатIимэ и дерсхэр купщIафIэу, хьэлэмэ-
ту зэхэухуэнащ. ЕгъэджакIуэм щIэныгъэ 
хьэзыр сабийхэм я пащхьэ ирихьэркъым, 
атIэ ахэр къыхуегъэуш езыхэм щIэныгъэ-
щIэ къалъыхъуэным, къэхутэныгъэ лэ- 
жьыгъэхэм хишэу. Апхуэдэ Iуэху бгъэ-
дыхьэкIэр зыгъэнэхъапэ пашэм гупыр 
 къыдимыхьэхынкIэ, ахэр иужь къимыу вэн-
кIэ Iэмал иIэкъым. Дауи, абы Iэпэдэгъэлэл 
ищIыркъым егъэджэныгъэм къигъэув 
 мардэхэр гъэзэщIэныр, сабийхэм щIэныгъэ 
куу ябгъэдэлъхьэным дапщэщи хущIэ-
къуныр. Мыхьэнэшхуэ зиIэ а Iуэхугъуэхэр 
ФатIимэ екIуу хеухуанэ сабийм ядри-
гъэкIуэкI псэкупсэ гъэсэныгъэм, цIыкIухэм 
я гупсысэм, къэухьым, зэхэщIыкIым зари-
гъэужьу. 

- Ди егъэджакIуэм сабиипсэм зрегъэу-

ТХЫДЭ дэфтэрхэм къы-
зэ рыхэщыжымкIэ, зи  ныбжь 
хэкIуэтахэм махуэ щхьэхуэ 
яхухэхынымкIэ жэрдэмыр 
япэ дыдэу къыщыхалъхьар 
Япониеращ. Жэрдэмыр 
1947 гъэм къыбгъэдэкIащ а 
къэ ралым и Хёго щIына-
лъэм  щыIэ къуажэхэм 
ящыщ зым и Iэтащхьэ Ка-
доваки Масао. Абдежым 
щрагъажьэри, махуэ хэхам 
техуэу а щIыпIэм щыщIа-
дзащ псапэ зыпылъ Iуэху-
хэр зи ныбжь хэкIуэтахэм 
 гулъытэ яхуэщIыным хуэ-
гъэзауэ, «Нэхъы жьыфI хэм  
я Iущагъыр ди тегъэ щIапIэу 
къуажэм и гъащIэр идо-
гъэфIакIуэ!» къыхуеджэ-
ныгъэм щIэту. Зэман дэкI-
ри, махуэшхуэр Японием и 
щIыпIэ псоми къыщащтащ. 
1990 гъэм дыгъэгъазэм и  
14-м ООН-м и Ассамблее 
Нэхъыщхьэм унафэ къищ-
тащ жэпуэгъуэм и 1-р Зи 
ныбжь хэкIуэтахэм я ду-
нейпсо махуэу (International 
Day of Older Persons) къа-
лъытэным ехьэлIауэ. 

Кавказым щыпсэу лъэпкъ-
хэм ижь-ижьыж лъандэрэ 
къыддекIуэкI хабзэ дахэхэм 
ящыщщ нэхъыжьхэм гу-
лъытэ яхуэщIыныр, я жыIэ 
щIэдэIуныр, я гуащIэдэ -

Радиожурналист цIэрыIуэ Мыз 
Ахьмэд ди газетым пыщIэны-
гъэшхуэ хуиIэщ. Щэбэт къыдэкIы-
гъуэхэр и псалъэзэблэдзхэмкIэ зэ-
ригъэбжьыфIэм къищынэмыщIа -
уэ, и очерк, корреспонденцэ удэзы-
хьэх хэр щIэх-щIэхыурэ къы ты до  -
дзэ. Иджыблагъэ абы упщIэ зыб-
жанэкIэ зыхуэдгъэзащи, къыджиIа-
хэм ди гуапэу фыщыдогъэгъуазэ. 

- Ахьмэд, сыт уи дежкIэ журна-
листикэр? 

- Школым сыщыщIэс зэманхэм 
 щыгъуи  тхылъ, газет седжэну 
сфIэфIт. Журналист сыхъунуи си гу-
гъакъым, пэжыр жысIэнщи, сызы-
щIэхъуэпсыр нэгъуэщI лэжьыгъэт. 
Ари нобэми си хъуэпсапIэщи, щы-
гъуазэ фысщIынщ абы и къежьа-
пIэм. Ди хьэблэм дэст зы щIалэжь, 
езыр  лIы  къекIуу,  псоми пщIэ  хуащIрэ 
IитIкIэ сэлам ирахыу. «Сыту ар 
зэрылажьэр?» - жысIэу сыщы щIэуп-
щIэм, шахмат, шашкэ клубым и уна-
фэщIу къыщIэкIащ. Нобэр къыз-
дэсым сыщIохъуэпс абы, сымыуна-
фэщIми, апхуэдэ IуэхущIапIэм 
 сы щылэжьэну, зэхьэзэхуэхэр къы зэз -
гъэпэщу, цIыхухэм саугъэтхэр есту, 
нэгъуэщI къинэмыщIу. 

Мис апхуэдэу сыт седжэми, абы 
къыпкърыкI гупсысэ кIапэхэр стхыми, 
журналистикэм сыдихьэха хъуащ 
зэрымыщIэкIэ. А IэнатIэм пщIэ иIэурэ 
къекIуэкIащ, Совет Союзыр къу тэ-
жыху. УнафэщIым деж ущIыхьэ  хъурт 
хуиту, мыхъумыщIагъэ плъэ гъуарэ ар 
яжепIамэ - ягъэзэкIуэ жырт. Газетыр 
партым и обкомым  ейти, ныкъусаны-
гъэм гу лърагъатэу зыгуэр традзамэ, 
письмо къатхыжырт зэрызэра-
гъэзэхуэжар иту. ЖыпIэнуракъэ, жур-
налистыр зэхахырт, и псалъэм пщIэ 
иIэт. Иджыпсту, ди жагъуэ зэрыхъун-
щи, апхуэдэ щыIэжкъым. 

Шэч хэмылъу, си гъащIэ гъусэщ, 
 гъащIэ IэщIагъэ схуэхъуащ журна-
листикэр. ЕгъэджакIуэу седжами, 
абы срилэжьакъым. Журналистикэм 
сыщыхыхьам си къуажэгъу тхакIуэ, 
тхэн Iуэхум сыхэзышауэ, щIэгъэкъуэн 
къысхуэхъуауэ къэслъытэ Мысачэ 
Пётр къызжиIат: «Абы хэт, уи рассказ-
хэр, тхыгъэхэр нэхъ пэжи, нэхъ 
купщIафIи хъунущ, уи бзэри нэхъ 
 хуэкъутэнущ». Сыхэтщ, схузэфIэкIаIа-
мэ, си гуапэщ. Куэд дыдэ сщIащ 
жысIэуи си бгъэм сытеуIуэжыфы-
нукъым, ауэ си лъэпкъым папщIэ 
схузэфIэкIа мащIэми срина сы пы-
фIэщ. Художественнэ тхыгъэу стха-
хэр тхылъитIым иту дунейм къы-
техьащ, очеркыу нэхъыбэIуэ сиIэщ,   
зы 200-м нэблагъэ къыщIэкIынщ 
ахэр.

Тыншу къэхъуахэм сащыщкъым: си 
адэр сщIэжыркъым, си анэмрэ анэш-
хуэмрэ сабиитху дакъыхуэнэри, да-
пIащ. Дзэм илъэситIкIэ къулыкъу 
щысщIати, ар щесхьэкIа Германиеми 
сыщытыншауэ схужыIэнукъым. Абы 
ипэ зы илъэскIэ, иужькIэ илъэсиплI-
кIэ рабочэу сылэжьащ. Ар щIы жысIэ-
ращи, Iэпщэ лэжьыгъэми фIы дыдэу 
хызощIыкI, гугъуехьри зищIысыр 
сщIэуэ сыкъэтэджащ. ЦIыху куэд 
щыIэщ лэжьыгъэшхуэ имыщIауэ, 
школым иужькIэ университет, абы 
къыкIэлъыкIуэу кабинет лэжьапIэ 
фIэкIа зымылъэгъуа. Радиом сы-
къэува иужькIи, редактор нэхъыщ-
хьэр зыхуейм хуэдэ сымыхъуурэ    
 гугъу сехьащ. Абы щыгъуэ ди уна-
фэщIу щыта Къэрмокъуэ Мухьэмэд 
сыхуэарэзыщ, къысхуэтэмакъкIы-
хьащи. 

- Иджыпсту радиом щыбгъэхьэ-
зыр нэтынхэр сыт зытеухуар? Сыт 
хуэдэ унэтIыныгъэщIэ абыхэм еп-
тыну ухуейт? 

- Радиор къуажэ пхыдзахэм зэха-
мыхыу пIалъэкIэ щытащ. Иджыпсту 
апхуэдэ щыIэжкъым: жэщи махуэ 
зэпымыууэ лажьэ зэры хъуам къыдэ-
кIуэу канал щхьэхуэ щыIэщи, 99,5 FM-
м къабзэ дыдэу  къыщеубыд ди нэтын-
хэр. Куэд къытхуотхэ. Нэхъыбэ къыдо-
даIуэ, куэд дыдэми телефонкIэ зы-
къытпащIэри, ягу ирихьа-иримыхьар 
къыджаIэ,  чэнджэщ щхьэпэхэр къы-
дат. 

Сызытепсэлъыхь Iуэхугъуэхэм я 
 гугъу пщIыуэ щытмэ, дызыхэмыIэ- 
бэр укIуэдыж. Хэхауэ, щхьэхуэ-щхьэ-
хуэу щыткъым, дэ нэхъ тхуэгъэкъа-

МЫЗ Ахьмэд:

Адыгэбзэ зыIурылъ сабий
срихьэлIамэ, сыкъоувыIэри содаIуэ

Ди газетым  и  ныбжьэгъуфIхэр Гулъытэ 

рууну, дызыпэлъэщыну къэтлъытэ-
хэм зетпщытауэ долэжь. Сэ нэ-
хъыбэрэ   зи  гугъу     сщIыр 
къуа жэхэ ращ. Колхоз, совхоз щы  -       
мы Iэжхэм я пIэкIэ къэунэхуа бэджэн-
дырылажьэхэм, социальнэ Iуэху-
гъуэхэм, къуажэм и псэукIэм, нэ-
гъуэщIхэми сатопсэлъыхь. Сэ сыз-
дэщымыIауэ, си лъэ щытемыувауэ  
зы адыгэ къуажэ республикэм иIэ-
къым. Къапщтэмэ, Аргудан къуа-       
жэм щэм щIигъурэ сыкIуагъэнщ, 
апхуэдэщ Нарткъалэ, Шэджэм къа-
лэхэр. ИтIанэ, зауэм хэтахэм, лэжьы-
гъэшхуэ зыгъэбэтахэм, мэкъу-
мэшыщIэ цIэрыIуэхэм, зи гъащIэр 
губгъуэм иту, Iэщым пэрыту зыхьа-
хэм сатепсэлъыхьыну сфIэфIщ. 

Къэралым къыщыхъу мыхъумы-
щIагъэхэм ятеухуауэ «тIэкIу сы пIэс-
кIуэну» си жагъуэкъым. УнафэщI хэм 
яфIэфIкъым ар. Зы Iуэху апхуэдэу    
сигу къинэжащ. МашинапщIэхэм ха-
гъэхъуауэ критикэ тIэкIу стхащ зэ-
гуэр. Пщэдджыжьым радиом къы-
зэриту, ди нэхъыщхьэ дыдэр къэсащ. 
Иджыри унэм сыкъыщIэмыкIауэ 
 нопсалъэри, къызжаIэ ар къэкIуауэ 
къызэрызэжьэр. Дискым тритхэщ,  
ихьри зыгуэр иригъэдэIуауэ щытащ. 
Хэтми сщIэркъым ар, ауэ езым  нэхърэ 
зэрынэхъыщхьэжым шэч хэлъкъым. 
Мис апхуэдэурэ тIэу-щэ къэхъуащ, 
уеблэмэ ди деж ущылэжьэну ухуэ-
меймэ, нэгъуэщI лэжьапIэ къэгъуэт 
къыщызжаIаи щыIащ.

Изрэ ныкъуэрэ игъащIэми зэры-
щIэр къым. Сэ сыщIэгузавэращ абы 
ехьэлIауэ: апхуэдиз зэхуэмыдэны-
гъэм цIыхухэр къигъэгубжьыныр зы-
хуэIуа щыIэкъым. Хьэлэбэлыкъыш-
хуэ дыхэхуэнкIэ хъунущ. Къулыкъу 
зыIыгъхэр япэкIэ къэхъунум егуп-
сысыркъым. Я мылъкур зэрыщыту 
 хамэ къэралхэм зэрыщахъумэр бы-
дапIэ яхуэхъу хуэдэ мэпсэу. Мыр сэ-
ракъым зи гупсысэр, си япэ ит Iэджэ-
ми ятх ар икIи жаIэ. Мылъку зэзы-
лъэфэлIахэм я щIэблэр илъэситху, 
пщIы, пщыкIутху дэкIмэ, дауэ зэры-
хъунур? Къэралым иджыпсту щIыда-
гъэр,  газыр  и  куэдщ,  ахэр  имыIэжмэ 
е нэхъ мащIэ хъумэ-щэ? ЦIыхум я 
шхын ямыIэмэ, а тыкуэн домбейхэр 
зэтракъутэнущ. Ар шынагъуэщ. 

Псалъэм папщIэ, Кувейтым, Сауд 
Хьэрыпым я цIыхухэм куэд хуащIэ, 
Иракым, Сирием къыщыхъуахэм 
 хуэ дэм зыщахъумэн мурадкIэ. Мис 
ахэр щапхъэ яхуэхъу хъунут къулы-
къущIэхэм.

Си нэтынхэри тезухуэну, сызэхэ зы-
хыпхъэми сызэхихыну сыхуейт щIы-
уэп сым теухуауэ. Ди мэзхэм, 
 псы хъуэ хэм е езы къалэ дыдэми 
фIей рэ пхъэнкIийуэ куэд зэрыдэ-
лъым, жыг хэмрэ къэкIыгъэхэмрэ 
пщIэ зэры щы хуамыщIым уегъэдзы-
хэ. Псалъэм  папщIэ, сэ сыщыпсэу 
Горнэ хьэблэмкIэ жыг гуп итт, хьэуари 
ягъэкъабзэрэ уэрамри ягъэдахэу. 
НтIэ мис ахэр кърауп щIыкIыурэ  къат 
куэду зэтет унэхэр абдежхэм щау-
хуащ. Газетхэми стхащ, ауэ зыри 
 къикIакъым. Мис а щIыуэпс хъу гъуэ-
фIыгъуэхэм, абыхэм къапкъ рыкI да-
хагъэм нэхъыбэрэ я гугъу сщIыну сы-
хуейщ. 

- Радиожурналистым къыщымы-
нэу, газетхэм, журналхэм уазэ-
рыдэлажьэм дыщыгъуазэщ, Ахь-
мэд. Тхыгъэхэр къызыхэкIым и 

 гугъу тщIынкъым, ауэ «Адыгэ пса-
лъэ» газетым къытребгъадзэ пса-
лъэзэблэдзхэм пэублэ яхуэхъуар 
сфIэгъэщIэгъуэнщ. 

- Си къуэш нэхъыщIэм псалъэ-
зэблэдзхэр урысыбзэкIэ зэхигъэувэу 
си япэ къригъэжьащ. Ярэби, мыхэр 
адыгэбзэкIэ пщIы хъунукъэ, жысIэри 
яужь сихьат. Хьэх Сэфарбий абы 
 щыгъуэ фи газетым щылажьэрти, 
ныхуэсхьащ. Зыгуэрхэр зэригъэзэ-
хуэжщ, чэнджэщ гуэрхэр къызитурэ 
зытIущым хэплъэри апхуэдэу ежьа 
хъуащ. Зы илъэс пщыкIутху хъуащ 
абы лъандэрэ. 

Зыгуэр щэкIуэным, адрейр бдзэ-
жьей ещэным дехьэх, сэ сыдэ зы-
хьэхыр псалъэзэблэдз зэхэлъ хьэ-
нырщ. 

- Уи лэжьыгъэмрэ уи гуащIэ мы-
мащIэу зыхэплъхьэ литературэмрэ 
дэтхэнэр нэхъ бгъэнэхъапэрэ? 

- Япэ увыпIэр зэстыр журналисти-
кэращ, сыту жыпIэмэ абыкIэ щIа - 
  кхъуэ Iыхьэ къызолэжь, си унагъуэр 
 согъэпсэу. Ауэ, пэжщ, нэхъыфIу 
 слъагъур, зэман нэхъыбэ зыхухэс- 
хын хуейр тхэнырати, ди жагъуэ зэ-
рыхъунщи, ар къызэхъулIэркъым. 
ИтIанэ тхылъым апхуэдэу цIыхур 
еджэжыркъыми, абыи утригъэгуш-
хуащэркъым сытхарэт жыпIэу. Сэ 
апхуэдэуи куэд си Iэдакъэ къыщIэкIа-
къым. 

- Адыгэбзэм игъащIэ лъандэрэ 
ирилажьэ уэ, Ахьмэд, ди анэдэлъ-
хубзэм хуащI пщIэр, абы игъуэт гу-
лъытэр дауэ къыпщыхъурэ? 

- А Iуэхур куущ, ауэ къызэрысщы-
хъур кIэщI дыдэу жысIэнщ. Сэ абы 
еплъыкIэщIэ гуэри хузиIэкъым, 
 адрейхэм жамыIаи схужыIэнукъым. 
РадиокIэ къэдгъэпсэлъахэм, газе-
тым, журналым тха лIы губзыгъэхэм  
я гупсысэр дэсIыгъыу аращ сэ. Ар 
 Нало Заур, Хьэх Сэфарбий, Гъут Iэ-
дэм сымэ хуэдэхэрщ. Абыхэм я Iуэху 
еплъыкIэр зытеухуар сыт? Адыгэбзэр 
къэралыбзэ мыхъуауэ ефIэкIуэну-
къым, кIэрыхуурэ кIуэну аращ. Нобэ 
зэрыщытым хуэдэмэ, адыгэбзэм 
 гъащIэшхуэ иIэжынукъым. Илъэс щэ 
ныкъуэми илъэсищэми сщIэркъым, 
ауэ си фIэщ хъуркъым абы куэд 
 къигъэщIэну, сыт щхьэкIэ жыпIэмэ 
адыгэбзэр Iумпэм зыщIыр мащIэ-
къым. Уеблэмэ адыгэ къуажэм дэт 
школым зэIущIэ къыщызэрагъэ-
пэщмэ, ар урысыбзэкIэ ирагъэкIуэкI. 
Къалэм тэмэму щрагъэджыркъым 
адыгэбзэр. Хьэрф зэгуэтым и тхы-
кIэр зымыщIэ ебгъуанэ классым 
 щIэсу срихьэлIащ сэ. 

АдыгэбзэкIэ документ ятхыркъым. 
УнафэщIхэм я закъуэ я зэрану сху-
жыIэнукъым адыгэбзэр зэрыдэ хуэ-
хар, ар унагъуэм и деж къыщожьэ. Си 
быным, абы и быныжым анэдэлъ-
хубзэр езмыгъащIэу щытмэ, сыт нэ-
гъуэщI щIэзгъэкъуэншэнур. 

Республикэр иджыпсту дызэры-
гушхуэу диIэ тхакIуэхэр, артистхэр, 
еджагъэшхуэхэр адыгэбзэщ зэре-
джар. Абы щхьэкIэ урысыбзэр ящIэн 
къэнакъым: адыгэбзэри урысыбзэ- 
ри куууэ ящIэу къэтэджащ. Аращи,       
ди республикэм и унафэщIым къы-
щIидзэу адыгэбзэм девгъэлэжь, мыр 
купщIафIэу школхэм щедмыгъэджу, 
учебникхэр зэхэдмылъхьэу хъуну-
къым жиIэу къригъэжьапхъэщ. Псо-
ри узэрыIыгъыу куууэ уемылэ жьу 
щытмэ, ди жагъуэ зэрыхъунщи, бзэр 
мэкIуэдыж. Дэ къытщIэхъуэ щIэб-
лэм, псом хуэмыдэу къалэдэсхэм, 
ящIэркъым адыгэбзэ. Иджыпсту 
 Налшык щыщ унагъуищэм я щIэб-      
лэу щэ къэсщтэнщи, абы щыщу 
пщIым тэмэму ящIэу пIэрэ адыгэб-
зэр?  Си  фIэщ хъуркъым. Адыгэ                      
газет, журнал, тхылъ еджэу дапщэ 
абыхэм яхэтыр? Къуажэми куэд 
 къахэпшынукъым. ИпэIуэкIэ къуа-
жэм нэхъ ящIэрт, адыгэбзэкIэ нэхъ 
еджэрт, иджыпсту зэхуэдэ хъужу 
пIэрэ жыпIэну апхуэдэщ. 

Сэ лъэсу къэскIухьыну сфIэфIщи, 
зэ хызох адэшхуэ-анэшхуэхэр, адэ-
анэр  я быным зэрепсалъэр. Ады-
гэбзэ къабзэ зыIурылъ сабий сри-
хьэлIамэ, сыкъоувыIэри содаIуэ, си-
гукIэ  и  адэ-анэм  фIыщIэ яхузощI. 
Ауэ апхуэдэ ущрихьэлIэр зэзэмы зэх-
хэщ. 

Зыгъэхьэзырар
ШЫГЪУШЭ  Синэщ.

Жэп  хужьымрэ  дыжьын  уэшхымрэ

кIым пщIэ лей хуэщIыныр. 
ГъащIэ гъуэгуанэ кIыхь 
 къэ зыкIуа, республикэмрэ 
къэралымрэ зэрыщыту я 
зыужьыныгъэм куэд хэзы-
щIыхьа ди нэхъыжьхэм 
яхэтщ Хэку зауэшхуэм и 
илъэс мафIаехэм щIыхь 
пылъу пхыкIыфахэри, зауэ 
нэужь лъэхъэнэ хьэлъэр 
къызэзынэкIыфахэри, къэ-
ра лым щекIуэкIа зэхъуэ-
кIыныгъэхэм я зэманым 
зэпIэзэрыту къикIыфахэри. 
НэхъыжьыфIхэм ящыщу 
куэдым я гъащIэр зэры-      
щыту траухуащ Къэбэрдей- 
Балъкъэрымрэ ди Хэкумрэ 
заузэщIыным хуэунэтIа лэ-
жьыгъэм. 

Зы илъэси къэмынэу ди 
республикэм Iэтауэ ща-
гъэлъапIэ Зи ныбжь хэкIуэ-
тахэм я дунейпсо махуэр. 
Абыхэм папщIэ зэхашэ гуа-
пагъэрэ хуабагъэкIэ гъэн-
щIа зэIущIэхэр, пшыхьхэр, 
псапэ зыпылъ Iуэхухэр 
къызэрагъэпэщ. Абыхэм я 
мурад нэхъыщхьэр зи 
щхьэцым жэп хужьыр «те-
ха», дыжьын уэшхыр «хэш-
ха» ди нэхъыжьыфIхэм я 
лъэр жан щIынырщ, гъа-
щIэм и IэфIагъыр аргуэру 
зыхегъэщIэнырщ, хъуэхъу 
дахэхэмкIэ я гукъыдэжыр 

къэIэтынырщ. Апхуэдэ лэ-
жьыгъэфIхэм я щапхъэщ 
Бахъсэн щIыналъэм мы 
 махуэхэм щекIуэкIахэр. Зи   
гу хуабагъэмкIэ куэдым 
яхуэупсэф нэхъыжьхэм гу-
лъытэ хэха щыхуащIащ 
 Къулъкъужын Ищхъэрэ 
 къуажэм. Абы къыщызэра-
гъэпэща пшыхь гуапэм 
 ирагъэблэгъащ зэгъунэгъу 
къуажитIми дэс нэхъы-
жьыфIхэр. Абыхэм къыхуа-
щтащ ерыскъы щIэщы гъуэ 
зэмылIэужьыгъуэ куэд зы-
телъ Iэнэхэр. 

- Фэ, ди нэхъыжьыфIхэр, 
фащыщщ Хэку зауэшхуэм-
рэ абы иужь ита лъэхъэнэ 
 гугъухэмрэ зэпызычахэм. 
Фэращ зи фэ дэкIар бийм 
зэхикъута цIыхубэ хозяй-
ствэр зэфIэгъэувэжынри, 
гъащIэщIэр ди къэралым 
щыухуэнри, - жиIащ Бахъ-
сэн районым и админист-
рацэм и Iэтащхьэм и къуэ-
дзэ Ахъуэбэч Андзор, зэхуэ-
сым кърагъэблэгъахэм за-
хуигъазэу. - Фэ къыфхэтщ 
ди республикэм и ехъулIэ-
ныгъэм ноби зи гуащIэшхуэ 
хэзылъхьэхэр. Сигуми си 
псэми къабгъэдэкIыу сыны-
вохъуэхъу узыншагъэ быдэ 
фиIэну, унагъуэкIэ зэпэщы-
ныгъэ фыщымыщIэну, фи 
лъэр жану, гъащIэм гу-
къыдэж хувиIэу иджыри 
куэдрэ фыпсэуну. 

Пшыхьым кърихьэлIахэр 
концерт дахи ирагъэплъащ. 
Абыхэм папщIэ уэрэд 
жаIащ, лъэпкъ пшыналъэ-
хэр ягъэзэщIащ артист цIэ-
рыIуэхэу Иуан БетIал, Жы-
гун Эдуард сымэ, Гъуаз-
джэхэмкIэ къуажэ еджа-

пIэм и гъэсэнхэм. Бахъсэн 
щIыпIэ администрацэм 
щэнхабзэмкIэ и къудамэм       
и унафэщI Тхьэмадокъуэ 
Зерэ зэрыжиIамкIэ, жэпуэ-
гъуэ мазэм къриубыдэу ап-
хуэдэ зэIущIэхэр щекIуэкIы-
нущ районым и адрей жы-
лэхэми. 

Зи ныбжь хэкIуэтахэм гу-
лъытэ яхуэщIыным хуэгъэза 
мазэ лэжьыгъэм хэту, Уры-
сейпсо цIыхубэ фронтым 
хэтхэр щыIащ Налшык дэт 
интернатым. Абы щыпсэу 
нэхъыжьхэм тыгъэ хуащIащ 
лъэпэд хуабэхэр, щыгъын 
зэмылIэужьыгъуэхэр, ерыс-
къыхэкIхэр, тхылъ гъэщIэ-
гъуэнхэр. Псапэ зыпылъ а 
Iуэхугъуэр лэжьынымкIэ 
жэр дэмыр  къыхилъхьат 
Май районым хыхьэ Ок-
тябрьскэ къуажэм щыпсэу 
фермер Бондарук Сергей. 
Абы интернатым щыIэхэм 
къахуишащ жылэм щызэ-
хуахьэса щыгъынхэр, езым 
и уней хадэм къриха пхъэщ-
хьэмыщхьэ куэд. ХьэщIэ- 
хэр ехъуэхъуащ нэхъы-
жьыфI хэм узыншагъэ быдэ 
яIэну, я гур ямыгъэкIуэду 
 дунейм тетыну. 

Республикэм щекIуэкI 
мазэ лэжьыгъэр зыхуэгъэза 
ди нэхъыжьыфIхэм дэри 
 до хъуэхъу я бынхэм, Iыхь-
лыхэм, благъэхэм я гулъы-
тэ, гуапагъэрэ щабагъэрэ 
щы мыщIэу куэдрэ псэуну. 
Зи ныбжь хэкIуэтахэм яхуэ-
гъэза IуэхуфIхэр зэфIэхын-
ри мазэ лэжьыгъэм къы щы-
мынэу, ди гъащIэ мардэ 
ирехъу. 

ЖЫЛАСЭ  Маритэ. 

Хабзэ хъуауэ, жэпуэгъуэ мазэм дэнэкIи щагъэлъапIэ 
Зи ныбжь хэкIуэта цIыхухэм я дунейпсо махуэр.            
ПщIэрэ нэмысрэ сыт хуэдэ зэманми зыхуэщIыпхъэ 
 нэхъыжьхэм гулъытэ хэха къызэралэжьым иджыри  зэ 
дрегъэгупсыс абы. ТхузэфIэкI псомкIи нэхъыжьхэм             
защIэдгъэкъуэным, ди псалъэ гуапэ нэхъыбэрэ зэры -   
зэ хедгъэхыным, я гъащIэр, я  псалъэ Iущыр ди дежкIэ 
зэрылъапIэр зыхедгъэщIэным, я гукъыдэжыр къы-
зэрытIэтыным сыт щыгъуи  ды хущIэкъун зэрыхуей 
гупсысэр пхышащ а Iуэхум. 

Iуэху зехьэкIэ пэрыт

зэщI, зэхъуэкIыныгъэхэр зи куэд иджырей 
гъащIэм тыншу хэзэгъэфын, ныбжьыщIэр 
игурэ и щхьэрэ зэтелъу къэкIуэнум хуэп-
лъэфын, зэманым къыпигъэув лъэпощ-
хьэпохэм къапимыкIуэту дапщэщи хэкIы-
пIэ тэмэм къигъуэтыфын хуэдэу, - жеIэ 
 ФатIимэ иригъаджэ сабийхэм я адэ-анэ-
хэм ящыщ, КъБР-м щIыхь зиIэ и дохутыр 
ЛэупащIэ Заремэ. - Класс унафэщI щып-
къэу щыт Къунейр апхуэдэуи хуабжьу йо-
лIалIэ щIэблэр хэкупсэу, щалъхуа щIы-
налъэмрэ я анэдэлъхубзэмрэ фIыуэ 
 ялъагъуу къэгъэтэджыным. 

Илъэс 40-м нэсауэ егъэджэныгъэ Iэна-
тIэм хьэлэлу пэрыт егъэджакIуэм фIыуэ 
къыгуроIуэ  лэжьыгъэм хэлъ  щхьэхуэныгъэ 
псори. Зым и дежкIи щэхукъым къалэ 
 школхэм анэдэлъхубзэхэр щебгъэджыныр 
зэрынэхъ гугъур, къуажэхэм еплъытмэ. 
Язы ныкъуэхэм деж къохъур сабийм и 
гупсысэр и анэбзэмкIэ хузэпымыщэу. 
 Фа тIимэ и нэIэм щIэт цIыкIухэр адрейхэм 
къахощ а лъэныкъуэмкIи. Абыхэм адыгэб-
зэр гъэхуауэ яIурылъ къудейкъым, атIэ 
бзэмкIэ екIуэкI зэпеуэ зэмылIэужьыгъуэ-
хэм щIэх-щIэхыурэ хэтщ, я зэфIэкIхэр 
 ягъэ лъагъуэу. Хэтым и закъуэкъым - увы -
пIэфI хэри къыщахь. 

ЕгъэджакIуэ Iэзэр ирогушхуэ иригъа-
джэхэм зыIэрагъэхьэ апхуэдэ ехъулIэны-
гъэхэм. Абыхэм яжриIэ псалъэ дахэхэм 
цIыкIухэр нэхъри трегъэгушхуэ еджэным, 
щIэныгъэщIэхэр къэхутэным.

- Си гъэсэнхэр - си лъэр щIэзыгъэкI 
 къарущ. Срогушхуэ нобэ езгъаджэ цIы-
кIухэми нэхъапэIуэкIэ си нэIэм щIэта ныб-
жьыщIэхэми, - и гупсысэхэм пещэ ФатIи-
мэ. - Сызэрылэжьа илъэсхэм къриубы -          
дэу зы щIэблэкъым гъащIэм лъэ быдэкIэ 
хэзгъэувар. Ди еджапIэм щагъуэта щIэны-
гъэм абыхэм иужькIэ щыхагъэхъуащ ди 
республикэм, къэралым и еджапIэ нэ-
хъыщхьэхэм.  Абыхэм  яхэтщ къулыкъу 
 лъагэ зезыхьэхэри, щIэныгъэм гъуэгу 
щыпхызышахэри, сэ схуэдэу егъэджакIуэ 
хъуахэри. Ар фIыщ. Нэхъыщхьэр - абыхэм 
къахэкIащ цIыху пэжхэр, псэ къабзэхэр, гу 
зэIуха зиIэхэр. А псори гурыфIыгъуэ ин 
къызэзытщ, гъащIэм и IэфIыр зыхэзы-
гъащIэщ. 

Псэ хьэлэл, лэжьыгъэ купщIафIэ 
 къе зыхьэлIэ егъэджакIуэм къэрал гулъы- 
ти игъуэтащ. Абы мызэ-мытIэу къратащ 
щIыхь, фIыщIэ тхылъхэр, къыфIащащ         
«УФ-м егъэджэныгъэмкIэ щIыхь зиIэ и 
лэжьакIуэ», «Егъэджэныгъэм и отличник» 
цIэ лъапIэхэр. 

ЩIэблэм щIэныгъэфIрэ гъэсэныгъэ екIу-
рэ егъэгъуэтыныр лъэпкъпсо мыхьэнэ зиIэ 
Iуэхугъуэу къэзылъытэ егъэджакIуэ IэкIуэ-
лъа кIуэм дохъуэхъу ехъулIэныгъэщIэхэр зы-
Iэригъэхьэу, и нэIэм щIэт цIыкIухэм я те-
кIуэныгъэ куэд илъагъуу, унагъуэ насып 
щымыщIэу дунейм тетыну. 

ХОЛЛАЕВЭ  Марзият.  

IэнатIэм 
гурыфIыгъуэ 

къриту
Урысейпсо къыхэтхы-

кIы ныгъэр 2020 - 2021 
гъэ хэм тещIыхьауэ ди 
къэралым щокIуэкI.

А ЛЭЖЬЫГЪЭР и кIэм 
нэблагъэмэ, наIуэ хъунущ 
Урысей Федерацэм цIыху 
бжыгъэкIэ, экономикэкIэ, 
щыIэкIэ-псэукIэкIэ и Iуэхур 
зытетыр. КъыхэтхыкIыны-
гъэр 2021 гъэм мэ лы жьы-
хьым и зым щегъэжьауэ 
иокIуэкI. Ар щиу хынур  
2021 гъэм дыгъэ гъазэм и 
20-рщ.

КъыхэзытхыкIхэм лэ-
жьыгъэ хьэлъэ къапэ-
щылъщ жэпуэгъуэм и 15-м 
щегъэжьауэ щэкIуэгъуэм 
и 14 хъуху. А зэманым 
къриу  быдэу Iуэхур  щы-
зэфIагъэкIын хуейщ къэ-
ралым и щIыналъэ, щIы-
пIэ пхыдзахэм, уздэ кIуэну 
нэхъ гугъухэм. 

Урысейм и тхыдэм къы-
хэмыхуауэ, къэралым и 
цIыхухэм Iэмал ягъуэтащ 
«Госуслуги» порталым ща-
гъуэтыну анкетэм ит уп-
щIэхэм жэуап иратыну, 
къыхэтхыкIыр ягъэп сын-
щIэну. Абы теухуауэ ущы-
щIэупщIэ хъунущ https://
www.strana2020.ru/ сай-
тым. 

НАФIЭДЗ  Мухьэмэд.

Урысейпсо 
къыхэтхыкIыныгъэр 

йокIуэкI

Лэгъупыкъу
теплъэр иIэу

ПсынщIэу зызыужь Ки-
тай къэралыгъуэм архитек-
торхэмрэ дизайнерхэмрэ я 
лэжьыгъэ гъэщIэгъуэн 
куэдым ущрохьэлIэ. Абы-
хэм ящыщ зыщ Сучжоу 
къа лэ цIыкIум дащIыхьа 
тхылъ щащэ тыкуэныр. 

«WUtopia Lab» компанием 
и дизайнерхэм а IуэхущIа-
пIэр зэрагъэщIэрэщIам 
 цIы ху хэр дихьэхащ икIи         
куэду къришэлIащ. Щэхуа-
кIуэ хэр есащ апхуэдэ ты-
куэнхэр  псори зы мардэм 
тету: щIы  пIэр Iэуэлъауэн-
шэу, тхылъ хэр зытелъ дап-
хъэхэр егъэувэкIауэ щыту. 
Сыт-тIэ мы IуэхущIапIэхэр 
адрейхэм къащхьэщызы-

гъэкIыр? ЗанщIэу нэм 
къыIуедзэ и унащхьэр - лэ-
гъупыкъум и плъыфэ псори 
къызытещ алюмин гъущIы-
кIэр телъы джэу щызэпх-
рышащ и щхьэм. Щэхуа-
кIуэхэм зэ рыжаIэмкIэ, 
плъы фабэу зэхэша уна-
щхьэм я гукъы дэжыр къе-
Iэт, тыкуэнтетхэми къыха-
гъэщ абы и фIыгъэкIэ я          
деж къекIуалIэхэр нэхъыбэ 
зэрыхъуар, я хэ хъуэри зэ-
рыдригъэуеяр.

Къэралым и бий 
нэхъыщхьэр

УФ-м и Президент Путин 
Владимир Къэрал Думэм 
и зэхуэсыгъуэщIэм и депу-
татхэм щаIущIам къыхи-
гъэщащ цIыхухэм я хэ-
хъуэр зэрымащIэр къэра-
лым и бий нэхъыщхьэу 
къызэрилъытэр икIи абы 
зиужьынымкIэ зэран зэ-
рыхъур.

УРЫСЕЙМ и Iэтащхьэм 
жиIащ дызыхуэкIуэ илъэ-
сищым къриубыдэу жыла-
гъуэм и социальнэ псэу- 
кIэр егъэфIэкIуэным сом 
трил лион 41,5-рэ трагъэ-
кIуэдэну зэрамурадыр, са-
бий зиIэ унагъуэхэм ядэIэ-
пы къуным теухуауэ Iуэху-
гъуэ пыухыкIахэр зэрыуб-
зыхупхъэр.

Къэрал Думэм и УнафэщI 
Володин Вячеслав Уры-
сейм и цIыхухэм я хэхъуэр 
нэхъыбэ  щIыным телэжьэ-
ну Президентыр къигъэгу-
гъащ икIи къыхигъэщащ 
къапэщылъ къалэнхэм 
ящыщу а Iуэхур япэ зэрыра-
гъэщынур. 

- УФ-м и Правительст-
вэмрэ Къэрал Думэмрэ тху-
зэфIэкIыр длэжьын хуейщ 
цIыхухэм я щыIэкIэ-псэу-
кIэр егъэфIэкIуэным, дэ Iэ-
пы къуныгъэ хуэныкъуэ дэт-
хэнэ зыми ар тыншу къы-
Iэрыхьэным теухуауэ. Жы-
ла гъуэм зэIузэпэщ псэукIэ 
иIэн папщIэ гулъытэ хуэ-

щIын хуейщ экономикэм и 
зыужьыныгъэм, къэралым 
шынагъуэншагъэр къы щы-
зэ гъэпэщыным.

Жэпуэгъуэм и 14,
махуэку

Пщалъэхэм я дунейпсо 
махуэщ

1964 гъэм Брежнев Лео-
нид КПСС-м и ЦК-м и Се-
кретарь Нэхъыщхьэ къулы-
къум ягъэуващ.

1948 гъэм къалъхуащ ре-
жиссёр, КъБР-м гъуаз-
джэмкIэ щIыхь зиIэ и лэ-
жьакIуэ Темрокъуэ Риммэ.

Жэпуэгъуэм и 15,
мэрем

Зи нэхэм ямылъагъухэм 
я дунейпсо махуэщ

Iэхэр тхьэщIыным и ду-

нейпсо махуэщ
Къуажэм щыпсэу цIы-

хубзхэм я дунейпсо ма-
хуэщ

1930 гъэм къалъхуащ 
тхы дэ щIэныгъэхэм я док-
тор, профессор, КъБР-м 
щIэныгъэмкIэ щIыхь зиIэ и 
лэжьакIуэ ТекIуий Анатолэ.

1935 гъэм къалъхуащ  
УФ-м щIыхь зиIэ и артист, 
Аб хъазым и цIыхубэ артист, 
КъБР-м, Абхъаз Республи-
кэм я къэрал саугъэтхэм               
я лауреат Мысостышхуэ 
Пщы зэбий.

1940 гъэм къалъхуащ 
 КъБР-м и цIыхубэ тхакIуэ, 
УФ-м щэнхабзэмкIэ щIыхь 
зиIэ и лэжьакIуэ IутIыж 
 Борис.



Алыджхэр сыт
щыгъуи пэрыту щытащ

Сыт  аргуэру
щIамыдар?

